Nafa­rro­a­ko Par­la­men­tu­ko Mahai­ak, 2013ko ekainaren 17an egin­da­ko bil­ku­ran, Ele­du­nen Ba­tza­rra­ri en­tzun ondo­ren, era­ba­ki hau hartu zuen, bes­te­ak beste:

1. Iza­pi­de­­tze­ko onar­­tzea Izquierda-Ezkerra parlamentu-taldeak aur­kez­tu­ri­ko mozioa, zei­na­ren bidez Nafarroako Parlamentuak politikoki arbuia­tzen baitu Hezkun­tzako kon­tseilariak Nafarroako Gobernuko Hezkun­tza Departamentuaren arduradun gisa dituen eginkizunetan eginiko kudeaketa.

2. Nafa­rro­a­ko Par­la­men­tu­ko Aldiz­ka­ri Ofi­zi­a­le­an argi­ta­ra dadin agin­­tzea.

3. Mozioa Osoko Bil­ku­ran izapide­­tzea eta zuzen­ke­tak aur­kez­te­ko epea buka­­tzea ezta­bai­da­ri eki­te­ko bil­ku­ra-egu­na­ren aurre­ko­a­ren eguer­di­ko hama­bi­e­tan.

Iru­ñe­an, 2013ko ekainaren 17an

Lehen­da­ka­ria: Alber­to Cata­lán Higue­ras

MOZIO­A­REN TES­TUA

Izquierda-Ezkerra parlamentu-taldeak, Legebil­tzarreko Erregelamenduan ezarritakoaren babesean, honako mozioa aurkeztu du, Osoko Bilkuran eztabaidatu eta bozka dadin.

Urriaren 19ko 17/2012 Foru Legeak ezar­tzen du foru lege hori argitara­tzen denetik ezin izanen dela itunik egin ikasleak sexuaren arabera bereizten dituzten ikastetxeekin.

Legeak xeda­tzen duenez, “ezin izanen dute egin itunik sexu bakar bateko ikasleak soilik onar­tzen dituzten ikastetxeek, edo sexuaren arabera bereizitako taldeetan irakasten dutenek, edo modu batera edo bestera baterako hezkun­tzaren prin­tzipioa aplika­tzen ez dutenek.”

Halaber, hau ere esaten du: “Edonola ere, Nafarroako Gobernuak, modu arrazoituan, erabaki dezake aurreko ida­tz-zatiek hizpide dituzten itunak luza­tzea, berma­tzeko -hori izanen du ondorio bakarra- orain ikastetxeotan matrikulatuta dauden ikasleek bertan jarraitu ahal izanen dutela, ikasten ari diren derrigorrezko hezkun­tza etapak amaitu arte.”

Horrek esan nahi du foru legea indarrean sartu zen unean itun indardunak zituzten ikastetxeetan matrikulatuta dauden ikasleek hezkun­tza-etapa amai dezaketela itunpeko araubidean, baina ikasle matrikulatu berriei foru legea aplika­tzekoa zaie, eta, horrenbestez, horiek ez dute itunaren babesik.

Hezkun­tzako kon­tseilariak, 2012-13 ikasturtean eta hurrengoetan lege honek izanen duen aplikazio-graduari buruz parlamentu-talde honek eginiko galdera bati eran­tzutean, legearen interpretazio erabat interesatua egin zuen eta esan zuen Hezkun­tza Departamentuak itunak mantenduko dituela, ikastetxe horiekin sinatutako hi­tzarmenak manten­tzen dituelako, eta horiek lau urteko iraupena dute. Gainera, iradoki zuen itundutako unitateak zabaldu ere egin litezkeela, eta, edonola ere, bertan behera u­tz litezkeen hi­tzarmenak luzatu ere egin ahal litezkeela.

Hori urriaren 19ko 17/2012 Foru Legearen urraketa agerikoa li­tzateke; izan ere, Nafarroako Gobernuak erabat saihesten du xedapen bat, zeinaren bidez, foru legea indarrean sar­tzean itunak aldatu egin beharko bailirateke, foru legean ezarritakora egoki­tze aldera.

Hau da Hezkun­tza Departamentuaren politika eta jarduketei gehitu ahal zaien azken gertakarietako bat; izan ere, departamentuaren jokabidearen ezaugarri da Nafarroako hezkun­tza publikoaren garapen eta hobekun­tzarekiko u­tzikeria eta interes falta etengabea. U­tzikeria eta interes falta hori zehazten da finan­tzaketa eskasean, giza baliabideen eta baliabide materialen murrizketan, inoiz ebalua­tzen ez diren eta irakasleei lan-zama gehigarria ematen dieten programa eta proiektuak abian jar­tzean, lanpostuak salbuespenezko prozeduren eta zuzeneko izendapenen bitartez bete­tzean, irakasleen hasierako eta etengabeko prestakun­tza eskasean, eta irakaskun­tza sistema publikoaren bidezko hezkun­tzaren helburuei eran­tzuten ez dien eskola-antolamendu batean.

Horregatik guztiagatik, ondoko erabaki proposamena aurkezten dugu:

Nafarroako Parlamentuak politikoki gai­tzesten du Hezkun­tzako kon­tseilari José Iribas jaunaren kudea­tze-lana, Nafarroako Gobernuko Hezkun­tza Departamentuan dituen eginkizunak bete­tzeko moduari dagokionez.

Iruñean, 2013ko ekainaren 13an

Foru parlamentaria: Marisa de Simón Caballero

